
Tajuk : Isu MITRA di Parlimen. Pertengkaran di antara Halimah dan Rayar.

Terjemahan :

Sesi penggulungan Bajet 2022 Kementerian Perpaduan bertukar kecoh apabila
beberapa Ahli Parlimen pembangkang, tidak berpuas hati dengan jawapan Datuk
Halimah Mohamed Sadique berhubung isu dana Unit Transformasi Masyarakat India
Malaysia (MITRA).

Situasi mula ‘hangat’ selepas RSN Rayer (PH-Jelutong) bangun mencelah sesi
penggulungan perbahasan Rang Undang-undang Perbekalan 2022 bagi kementerian
berkenaan, kerana tidak berpuas hati dengan keputusan Halimah, menyebabkan
berlaku ‘pertikaman lidah’ antara mereka.

“Perkara ini penting kerana selepas perkara ini dibongkarkan pada sesi lalu, SPRM
(Suruhanjaya Pencegahan Rasuah), telah buat satu penyiasatan dan ada tangkapan
telah dibuat.

“Persoalan saya sama ada, ada pemimpin parti politik MIC terlibat secara langsung,
maka Dewan ini perlu tahu, kerana 16 orang biasa telah ditahan dan melontarkan

nama-nama (terlibat),” kata Rayer.

Halimah berkata, keputusan untuk tidak menjawab berhubung isu berkenaan adalah
atas nasihat SPRM, kerana dikhuatiri akan menggangu siasatan yang sedang
dijalankan.

“Selepas perkara-perkara ini dibangkitkan dalam sesi lepas, kementerian saya telah
menyatakan kerjasama dengan SPRM, kita minta SPRM masuk ke dalam

kementerian (untuk) menjalankan siasatan ini.

“Sebelum dibangkitkan pun kita telah minta SPRM masuk untuk lihat segala proses
permohonan dan kelulusan, yang dibuat dari tahun 2019,” katanya.



) ;ﬂmwmﬁ@uuﬂimﬁ& SDILGLD eflasTyib a1

Selain Rayer, alasan diberikan halimah tidak diterima beberapa Ahli Parlimen lain
daripada blok pembangkang, antaranya P.Kasthuriraani (PH-Batu Kawan) yang
bangun mencelah dengan mencadangkan supaya laporan MITRA diberikan kepada

Ahli Parlimen.

Bagi meredakan keadaan Timbalan Speaker Datuk Mohd Rashid Hasnon
mengeluarkan amaran kepada Rayer dan Kasthuriraani, kerana mencelah sesi
penggulungan kementerian itu tanpa keizinannya.

